
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

«    » _____________ 2012 թվականի N______Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՕԳՈՍՏՈՍԻ 29-Ի N 1473-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հիմք ընդունելով «Քաղաքաշինության մասին» Հայաստանի Հանրապետության օրենքի 17-րդ հոդվածը Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2002 թվականի օգոստոսի 29-ի «Ճարտարապետահատակագծային առաջադրանք տալու կարգը հաստատելու մասին» № 1473-Ն որոշմամբ հաստատված կարգը լրացնել հետևյալ բովանդակությամբ նոր` 16.2. կետով.

«16.2. Սույն կարգի 16.1. կետի բ) ենթակետի պահանջները չեն տարածվում Հայաստանի Հանրապետության կառավարության 2002 թվականի փետրվարի 02-ի «Հայաստանի Հանրապետությունում շենքերի, շինությունների կամ դրանց մի հատվածի գործառական նշանակությունը փոփոխելու կարգը հաստատելու մասին» № 88 որոշմամբ հաստատված կարգի 3.1. և 3.2. կետերով նախատեսված դեպքերի վրա:» 

2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՎԱՐՉԱՊԵՏ`






    Տ.ՍԱՐԳՍՅԱՆ

	ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՕԳՈՍՏՈՍԻ 29-Ի № 1473-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 

ՈՐՈՇՄԱՆ ՆԱԽԱԳԾԻ



	
	

	
	


Սույն որոշման նախագծի ընդունման անհրաժեշտությունը պայմանավորված է  հետևյալով. Հայաստանի Հանրապետության կառավարության N 88 «Հայաստանի Հանրապետությունում շենքերի և շինությունների կամ դրանց մի հատվածի գործառնական նշանակությունը փոփոխելու կարգը հաստատելու մասին»  որոշման մեջ նախատեսվում է լրացումներ և փոփոխություններ, ինչը որոշ դեպքերի համար ենթադրում է գործառնական նշանակության փոփոխության այլ ընթացակարգեր, իսկ Հայաստանի Հանրապետության կառավարության N1473-Ն «Ճարտարապետա​հատակագծային առաջադրանք տալու կարգը հաստատելու մասին» որոշմամբ նախատեսված են որոշակի պահանջներ գործառնական նշանակության փոփոխության համար, ինչը հակասություն է առաջացնում վերոգրյալ նշված փոփոխության դեպքում:
       Նախագծի ընդունումը կբացառի վերը նշված հակասությունը:
ՏԵՂԵԿԱՆՔ  

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՕԳՈՍՏՈՍԻ 29-Ի № 1473-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐԻ ՎՐԱ ԱԶԴԵՑՈՒԹՅԱՆ ՄԱՍԻՆ
 «Հայաստանի Հանրապետության կառավարության 2002 թվականի օգոստոսի 29-ի N 1473-Ն որոշման մեջ լրացում կատարելու մասին»  Հայաստանի Հանրապետության կառավարության որոշման նախագծի ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների ավելացումներ կամ նվազեցումներ չեն առաջանում:

ՏԵՂԵԿԱՆՔ  

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՕԳՈՍՏՈՍԻ 29-Ի № 1473-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ ՏԵՂԵԿԱՆՔ
1.Այլ իրավական ակտերում փոփոխությունների և/կամ լրացումների անհրաժեշտությունը
«Հայաստանի Հանրապետության կառավարության 2002 թվականի օգոստոսի 29-ի N 1473-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունելու կապակցությամբ այլ իրավական ակտերի ընդունման անհրաժեշտություն չի առաջանում:

ԱՄՓՈՓԱԹԵՐԹ
«Հայաստանի Հանրապետության կառավարության 2002 թվականի փետրվարի 2-ի N 88 որոշման մեջ լրացումներ կատարելու մասին»  և «Հայաստանի Հանրապետության կառավարության 2002 թվականի օգոստոսի 29-ի N 1473-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծերի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸
Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
 Կատարված փոփոխությունները

	1
	2
	3

	ՀՀ տարածքային կառավարման նախարարություն, 
19.03.2012թ., թիվ 01/16/1459-12

	-Նախ և առաջ, ուզում եմ տեղեկացնել, որ մենք մնում ենք նախկինում արտահայտած այն կարծիքին, որ բազմաբնակարան շենքերում բնակարանների գործառական նշանակության փոփոխումը ոչ բնակելի տարածքի՝ առանց շենքի կառավարման մարմնի համաձայնության կխաթարի սեփականատերերի` իրենց շինությունները տիրապետելու, օգտագործելու և տնօրինելու, ինչպես նաև ընդհանուր բաժնային սեփականությունից օգտվելու իրավունքները: Գտնում ենք, որ շենքի կառավարման մարմնի հետ համաձայնեցումը հանդիսանում է պարտադիր պայման և կանխարգելիչ գործոն, քանի որ այդ դեպքում վերջինս կարող է, ելնելով տվյալ շենքում տվյալ գրասենյակի գործունեության տեսակի նպատակահարմարությունից և շենքի համակեցության կանոններին համապատասխանությունից՝ ի սկզբանե կանխել անցանկալի գործընթացը: Գրասենյակների աշխատակիցների և այցելուների կողմից բազմաբնակարան բնակելի շենքի ընդհանուր բաժնային սեփականություն հանդիսացող գույքից օգտվելը կարող է հանգեցնել այդ շենքի բնակարանների սեփականատերերի արդարացի դժգոհությանը և վեճերի պատճառ հանդիսանալ: Նկատի ունենք այն, որ գրասենյակների այցելուները մուտք են գործելու ընդհանուր օգտագործման տարածքներ, օգտվելու են ընդհանուր բաժնային սեփականություն հանդիսացող գույքից (մասնավորապես, վերելակից), չվճարելով դրանց պահպանման և շահագործման վճարները, մինչև գրասենյակ մտնելը կարող են ծխել, աղմկել աստիճանահարթակներում, խաթարելով սեփականատերերի անդորրը: Ուստի, նախագծի հավելված N2-ով սահմանված համայնքի ղեկավարին ներկայացվող փաստաթղթերի ցանկում առաջարկում ենք ներառել նաև  շենքի կառավարման մարմնի հետ համաձայնեցման վերաբերյալ տեղեկանքը:
-Որպես այլընտրանքային տարբերակ (առանց կառավարման մարմինի հետ համաձայնեցման), հնարավոր ենք համարում քննարկել նախագծով առաջարկվող պարզեցված եղանակով բնակարանների գործառական նշանակության փոփոխումը ոչ բնակելի տարածքի՝ բացառապես շենքի առաջին հարկերում, այդ տարածքի մուտքը շենքի ընդհանուր մուտքից տարանջատելու ապահովման պայմանով:
-Նախագծի վերնագրում «լրացումներ» բառից հետո առաջարկում ենք լրացնել «և փոփոխություն» բառերը.
-Որոշմամբ հաստատված կարգում առաջարկվող 3.3-րդ կետում «որի» բառն առաջարկում ենք փոխարինել «որոնց» բառով, քանի որ, ենթադրաբար, այն վերաբերվում է նաև «իրավաբանական անձի (անհատ ձեռնարկատերոջ) կամ իրավաբանական անձի ստորաբաժանման» գործավարությանը:
-Կարգում առաջարկվող 3.4-րդ կետում նախատեսվում է. որ «համայնքի ղեկավարը պարտավոր է պատվիրատուին տրամադրել գործառնական նշանակության փոփոխման մասին որոշումը կամ հիմնավոր պատասխան գործառնական նշանակության փոփոխման մերժման մասին:» Առաջարկում ենք նախագծում հստակ սահմանել մերժման բոլոր հիմքերը, որպեսզի հետագայում կամայականության դրսևորման առիթ չլինի: 

	Ընդունվել է սկուզբունքը, որ պետք է հաշվի առնել մյուս սեփականատերերի իրավունքները, սակայն հաշվի առնելով, որ գործող օրենսդրությամբ  չկա պահանջ, որ սեփականատերը գործառնական նշանակությունը փոխելիս պետք է համաձայնեցնի մյուս բնակարանների սեփականատերերի հետ, ուստի նպատակահարմար ենք գտել հայտի ձևաչափում նախատեսել դրույթներ ինչը կպարտադրի նշանակությունը փոխող սեփականատիրոջը պահպանել համակեցության կանոնները, իսկ երրորդ կողմին օգտագործման իրավունքը հանձնելու դեպքում ապահովել վերջինիս կողմից համակեցության կանոնների պահպանումը:   
Ընդունվել է ի գիտություն: 
Սակայն ներկա նախագծում նշված դեպքերին չենք անրադառնում, դրան նպատակահարմար է հետագայում անրդառնալ: 
Ընդունվել է, կատարվել է համապատասխան փոփոխություն:
Ընդունվել է:

Ընդունվել է, մերժման հիմքերը ներառվել է նախագծում: 

	ՀՀ Արդարադատության նախարարություն
22.03.2012թ. 
թիվ 01/1713-12
	1. «Հայաստանի Հանրապետության կառավարության 2002 թվականի փետրվարի 2-ի N 88 որոշման մեջ լրացումներ կատարելու մասին» ՀՀ կառավարության որոշման նախագծում /այսուհետ` նախագիծ/ «2011» թիվն անհրաժեշտ է փոխարինել «2012» թվով:
Նույն դիտողությունը վերաբերում է նաև «Հայաստանի Հանրապետության կառավարության 2002 թվականի օգոստոսի 29-ի N 1473-Ն որոշման մեջ լրացում կատարելու մասին» ՀՀ կառավարության որոշման նախագծին:
2. Նախագծի վերնագրում «ԼՐԱՑՈՒՄՆԵՐ» բառից հետո անհրաժեշտ է լրացնել «ՓՈՓՈԽՈՒԹՅՈՒՆ» բառը, քանի որ նախագծում նախատեսված է նաև փոփոխություն:
3. Նախագծի 1-ին կետում անհրաժեշտ է ճիշտ նշել «Հայաստանի Հանրապետության կառավարության 2002 թվականի փետրվարի 2-ի N 88 որոշման վերնագիրը, մասնավորապես` «նշանակության» բառն անհրաժեշտ է փոխարինել «նշանակությունը» բառով:
Նույն դիտողությունը վերաբերում է նաև «Հայաստանի Հանրապետության կառավարության 2002 թվականի օգոստոսի 29-ի N 1473-Ն որոշման մեջ լրացում կատարելու մասին» ՀՀ կառավարության որոշման նախագծի 1-ին կետին:
4. Նախագծի 1-ին կետում «փոխարինել» բառն անհրաժեշտ է նախատեսել «բառը» բառից հետո, իսկ «բառը» բառը փոխարինել «բառերը» բառով:
5.Միաժամանակ, նախագծում կրկնություններից խուսափելու համար, առաջարկում ենք նախագծի 1-ին կետը շարադրել հետևյալ խմբագրությամբ.
«1. Հայաստանի Հանրապետության կառավարության 2002 թվականի փետրվարի 2-ի «Հայաստանի Հանրապետությունում շենքերի, շինությունների կամ դրանց մի հատվածի գործառնական նշանակության փոփոխելու կարգը հաստատելու մասին» N 88 որոշման`», իսկ 2-րդ և 3-րդ կետերից հանել «Հայաստանի Հանրապետության կառավարության 2002 թվականի փետրվարի 2-ի «Հայաստանի Հանրապետությունում շենքերի, շինությունների կամ դրանց մի հատվածի գործառնական նշանակության փոփոխելու կարգը հաստատելու մասին» N 88 որոշման» բառերը: Մնացած դրույթները նախատեսել ենթակետերի տեսքով: 
6. Նկատի ունենալով նախագծի 1-ին կետի փոփոխությունը, Հայաստանի Հանրապետության կառավարության 2002 թվականի փետրվարի 2-ի N 88 որոշմամբ հաստատված կարգում անհրաժեշտ է լրացում կատարել, մասնավորապես` կարգի վերնագրից առաջ, աջ անկյունում նշված «Հաստատված է» բառերից առաջ լրացնել «Հավելված 1» բառը:
7. Նախագծի 2-րդ կետում «կետը» բառն անհրաժեշտ է փոխարինել «կետից հետո» բառերով:
Նույն դիտողությունը վերաբերում է նաև նախագծի 3-րդ կետի 2-րդ ենթակետին:
8. Նախագծի 2-րդ կետով լրացվող 1.1-րդ կետի դրույթները բովանդակային առումով խմբագրման կարիք ունեն:
9. Նախագծի 3-րդ կետի 2-րդ ենթակետով լրացվող 3.4-րդ կետի կապակցությամբ անհրաժեշտ է նկատի ունենալ, որ տեղական ինքնակառավարման մարմինների համար ՀՀ կառավարության որոշմամբ պարտականություններ սահմանվել չեն կարող, քանի որ տեղական ինքնակառավարման մարմինների լիազորությունները ՀՀ Սահմանադրության 5-րդ հոդվածի, «Տեղական ինքնակառավարման մասին» ՀՀ օրենքի 2-րդ հոդվածի և «Իրավական ակտերի մասին» ՀՀ օրենքի 2-րդ, 3-րդ և այլ հոդվածների համաձայն` սահմանվում են բացառապես ՀՀ Սահմանադրությամբ և օրենքներով: Բացի այդ, նույն կետում բացակայում են մերժման հիմքերը, ինչը կարող է առաջացնել Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի 6-րդ ենթակետով նախատեսված կոռուպցիոն ռիսկեր:
10. Հավելված 2-ի վերջին պարբերությունում «բազմաբնակարան» բառից հետո անհրաժեշտ է լրացնել «շենքի» բառը` նկատի ունենալով «Բազմաբնակարան շենքի կառավարման մասին» ՀՀ օրենքի պահանջները:
11. «Հայաստանի Հանրապետության կառավարության 2002 թվականի օգոստոսի 29-ի N 1473-Ն որոշման մեջ լրացում կատարելու մասին» ՀՀ կառավարության որոշման նախագծի /այսուհետ` նախագիծ/ նախաբանում անհրաժեշտ է հղում կատարել այն հիմնական իրավական ակտին, որով ՀՀ կառավարությունը լիազորվել է ընդունելու 2002 թվականի օգոստոսի 29-ի N 1473-Ն որոշումը:
12. Նախագծի 1-ին կետով լրացվող 16.2-րդ կետում «Շենքերի, Շինությունների» բառերն անհրաժեշտ է փոխարինել «շենքերի, շինությունների» բառերով` նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները:

Նույն կետում «որոշման» բառն անհրաժեշտ է փոխարինել «որոշմամբ հաստատված կարգի» բառերով, քանի որ ըստ «Հայաստանի Հանրապետության կառավարության 2002 թվականի փետրվարի 2-ի N 88 որոշման մեջ լրացումներ կատարելու մասին» ՀՀ կառավարության որոշման նախագծի` 3.1 և 3.2 կետերը լրացվում են վերոհիշյալ որոշմամբ հաստատված կարգում:
13. Միաժամանակ հայտնում ենք, որ որոշումների նախագծերն անհրաժեշտ է համաձայնեցնել շահագրգիռ մարմինների հետ, մասնավորապես` ՀՀ տարածքային կառավարման նախարարության և Երևանի քաղաքապետի հետ:
	Ընդունվել է:
Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է մասնակի:

Քանի որ ՀՀ Քաղաքացիական օրենսգրքով նախատեսվում է, որ գործառնական նշանակության փոփոխությունը կարգավորվում է այլ իրավական ակտերով և այդ գործառույթը օրենքով վերապահված է ՏԻՄ-ի ղեկավարներին, իսկ նախագծով մենք սահմանում ենք ընդամենը ընթացակարգը, ապա կարելի է նշել, որ ՀՀ կառավարության որոշմամբ ՏԻՄ-ի ղեկավարի վրա լրացուցիչ պարտավորություն չի դրվում: 

Իսկ ավելացվել են մերժման հիմքերը:
Ընդունվել է:

Ընդունվել է:

Ընդունվել է:

Ընդունվել է:

	ՀՀ քաղաքաշինության   նախարարություն
08.12.2011թ., թիվ 01/15.1/6192-11
	1. «Հայաստանի Հանրապետության կառավարության 2002 թվականի փետրվարի 2-ի N88 որոշման մեջ լրացումներ կատարելու մասին» ՀՀ կառավարության  որոշման նախագծի (այսուհետ՝ նախագիծ) մասով.
1) նախագծի վերնագրում «լրացումներ» բառից հետո լրացնել «և փոփոխություն» բառերը.
2) Հայաստանի Հանրապետության կառավարության 2002 թվականի փետրվարի 2-ի N88 որոշմամբ հաստատված կարգի «Հաստատված է ՀՀ կառավարության 2002 թվականի փետրվարի 2-ի N88 որոշմամբ» բառերը փոխարինել «Հավելված N1 ՀՀ կառավարության 2002 թվականի փետրվարի 2-ի N88 որոշման» բառերով.
3) նախագծի 3-րդ կետի 1-ին ենթակետում լրացում կատարելու անհրաժեշտություն չկա, քանի որ լրացվող կետի փակագծերում նշված բացառությունը ներառում է 3.1 և 3.2 կետերով առաջարկվող  դեպքերը.
4) նախագծի 3-րդ կետի 2-րդ ենթակետով առաջարկվող նոր 3.1, 3.2, 3.3 և 3.4 կետերը շարադրել հետևյալ խմբագրությամբ.
«3.1. Շինարարության թույլտվություն չպահանջող դեպքերում` բազմաբնակարան շենքերում բնակարանների գործառնական նշանակության փոփոխումը հասարակական գործառնական նշանակության, որպես գրասենյակ օգտագործելու համար կատարում է համայնքի ղեկավարի կողմից` բնակարանի սեփականատիրոջ դիմում-հայտի հիման վրա: 

Բնակարանի սեփականատերը (կամ նրա կողմից լիազորված անձը) բնակարանի գործառնական նշանակության փոփոխության նպատակով համայնքի ղեկավարին ներկայացնում է սույն որոշման հավելված 2-ով հաստատված Ձև N1-ին համապատասխան դիմում-հայտ, կցելով դրանում նշված փաստաթղթերը:

3.2. Շինարարության թույլտվություն չպահանջող դեպքերում` բազմաբնակարան շենքերում հասարակական գործառնական նշանակությամբ` որպես գրասենյակ օգտագործվող տարածքի գործառնական նշանակության փոփոխումը բնակարանների կատարվում է համայնքի ղեկավարի կողմից` տվյալ տարածքի սեփականատիրոջ դիմում-հայտի հիման վրա:

Տվյալ տարածքի սեփականատերը (կամ նրա կողմից լիազորված անձը) տարածքի գործառնական նշանակության փոփոխության նպատակով համայնքի ղեկավարին ներկայացնում է սույն որոշման հավելված 2-ով հաստատված Ձև N2-ին համապատասխան դիմում-հայտ, կցելով դրանում նշված փաստաթղթերը:

3.3. Սույն կարգի 3.1. և 3.2. կետերի իմաստով՝ գրասենյակ է համարվում այն տարածքը, որտեղ տեղակայվում է իրավաբանական անձ (անհատ ձեռնարկատեր) կամ իրավաբանական անձի ստորաբաժանում, միջազգային կազմակերպություն կամ նրա առանձնացված ստորաբաժանում, որը տվյալ տարածքը (գրասենյակը) օգտագործում է բացառապես կազմակերպության գործավարությունը, փաստաթղթաշրջանառությունը, համակարգչային եղանակով տեղեկատվության փոխանակումը կազմակերպելու կամ համակարգչային ծրագրավորման ու նախագծման համար և այդ գործունեության ընթացքում չի առաջացնում տվյալ  տարածք (գրասենյակ) այցելուների հոսքեր: 

3.4. Սույն որոշման հավելված 2-ով հաստատված  Ձև N1-ին  և Ձև N2–ին համապատասխան ներկայացված դիմում-հայտի և կից փաստաթղթերի ներկայացման օրվանից 3 աշխատանքային օրվա ընթացքում, համայնքի ղեկավարը դիմողին տրամադրում է գործառնական նշանակության փոփոխման մասին որոշումը կամ մերժում է այն` համապատասխան հիմնավորմամբ:».

5) նախագծով առաջարկվող Հավելված 2-ը շարադրել հետևյալ խմբագրությամբ.
բնակարանի գործառնական նշանակությունը փոխել հասարակական գործառնական նշանակության` որպես գրասենյակ օգտագործելու  համար:

Միաժամանակ պարտավորվում եմ. 

· օգտագործել նշված տարածքը միայն որպես ՀՀ կառավարության 2002 թվականի փետրվարի 2-ի «Հայաստանի Հանրապետությունում շենքերի, շինությունների կամ դրանց մի հատվածի գործառնական նշանակության փոփոխելու կարգը հաստատելու մասին» N88 որոշման 3.3 կետով սահմանված գրասենյակ` ___________________________________________________________________________ ,

գործունեության տեսակի համառոտ նկարագրությունը
· չիրականացնել տարածքի նկատմամբ որևէ շինարարության թույլտվություն պահանջող վերակառուցման կամ շինարարական աշխատանքներ,

· պահպանել բազմաբնակարան շենքում համակեցության կանոնների պահանջները,  

· տեղեկացնել բազմաբնակարան շենքի կառավարման մարմնին գործառնական նշանակության փոփոխման մասին` վերջինիս պետական գրանցման օրվանից 3 աշխատանքային օրվա ընթացքում:

Կից ներկայացնում եմ`
· լիազորագիրը 
·  տուրքի վճարման անդորրագիրը
2. «Հայաստանի Հանրապետության կառավարության 2002 թվականի օգոստոսի 29-ի N1473-Ն որոշման մեջ լրացում կատարելու մասին» ՀՀ կառավարության որոշման նախագծի մասով.
6) հաշվի առնելով, «Հայաստանի Հանրապետության կառավարության 2002 թվականի փետրվարի 2-ի N88 որոշման մեջ լրացումներ կատարելու մասին» ՀՀ կառավարության որոշման նախագծի վերաբերյալ նախարարության առաջարկությունների 1-ին կետի 4-րդ ենթակետը և ՀՀ կառավարության 2002 թվականի օգոստոսի 29-ի N1473-Ն գործող որոշման 16.1 կետի «բ» ենթակետով սահմանված դրույթը, որոշման նախագծի ընդունումը գտնում ենք ոչ նպատակահարմար: Այլապես, ՀՀ կառավարության 2002 թվականի փետրվարի 2-ի N88 որոշման դրույթները չեն տարածվի խնդրո առարկա որոշման նախագծի վրա:
	Ընդունվել է:
Ընդունվել է:
Ընդունվել է:
Ընդունվել է;

Ընդունվել է:

Ընդունվել է մասնակի, կետը լրամշակվել է, սակայն այցելուների հոսքերի վերաբերյալ առաջարկը չի ներառվել:

Ընդունվել է:

Ընդունվել է մասնակի:

Հայտի ձև1. և ձև2. որոշակի լրամշակվել են:
Չի ընդունվել, քանի որ որոշման մեջ առաջարկվող փոփոխությունը հստակեցում է մտցնում N88 որոշման փոփոխության նախագծով առաջարկվող դեպքերի համար:  

	Երևանի քաղաքապետարան
21.03.2012թ., 
թիվ
01/7-12539-հ 
	-Որոշման նախագծի 1-ին կետով կատարվող փոփոխության համաձայն անհրաժեշտ է համապատասխան լրացում կատարել հավելվածում:

  Նախագծի 2-րդ կետով հաստատվող N 2 հավելվածի դիմում –հայտի ձևում, կից ներկայացվող փաստաթղթերի ցանկում ավելացնել <<սեփականության իրավունքի գրանցման վկայականի պատճեն>> բառերը:

-Նախագծի 3-րդ կետի 4-րդ ենթակետի <<2 աշխատանքային օրվա>> բառերը փոխարինել <<10 աշխատանքային օրվա>> բառերով, քանի որ 2 օրյա ժամկետը իրատեսական չէ համապատասխան եզրակացության տրամադրման համար:

-Հաշվի առնելով, որ նախագծով կատարվում են նաև փոփոխություններ, ուստի առաջարկվում է նախագծի վերնագրում ներառել <<փոփոխություններ>> բառը, ինչպես նաև նախագծում իրավական հղում կատարել <<Իրավական ակտերի մասին>> ՀՀ օրենքի 70-րդ հոդվածի 2-րդ և 3-րդ մասերին:
	Ընդունվել է:

Ընդունվել է:

Ընդունվել է:

	ՀՀ ԿԱ անշարժ գույքի կադաստրի պետական կոմիտե
23.03.2012թ., թիվ
Ե/7.2/1537-12
	Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասը Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2002 թվականի փետրվարի 2-ի «Հայաստանի Հանրապետությունում շենքերի, շինությունների կամ դրանց մի հատվածի գործառնական նշանակության փոփոխելու կարգը հաստատելու մասին» N 88 որոշմամբ հաստատված կարգում կատարել հետևյալ լրացումները.
1) որոշման նախագծի վերնագրում և 1-ին կետում «մի հատվածի» բառերից հետո լրացնել «նպատակային և (կամ)» բառերը.

2) կարգի 2-րդ, 4-րդ և 5-րդ կետերում «շինությունների» բառից հետո լրացնել «կամ դրանց մի հատվածի նպատակային և (կամ)» բառերը.

3) կարգը լրացնել հետևյալ բովանդակությամբ նոր` 2.1, 6.1, 6.2, 6.3, 6.4-րդ և 9-րդ կետերով.

«2.1  Շենքերի և շինությունների կամ դրանց մի հատվածի նպատակային և (կամ) գործառնական նշանակությունը փոփոխում է համայնքի ղեկավարը:
6.1. Սույն կարգով սահմանված շենքերի և շինությունների կամ դրանց մի հատվածի նպատակային և (կամ) գործառնական նշանակությունը համարվում է փոփոխված.
1) եթե կառույցի փոփոխության համար չի պահանջվում շինարարության թույլտվություն, ապա շենքերի և շինությունների կամ դրանց մի հատվածի նպատակային և (կամ) գործառական նշանակությունը` առանց ճարտարապետահատակագծային առաջադրանքի, փոփոխելու վերաբերյալ համայնքի  ղեկավարի որոշմամբ.
2)  եթե կառույցի գործառնական նշանակության փոփոխության համար պահանջվում է շինարարության և (կամ) քանդման թույլտվություն, ապա շենքերի և շինությունների գործառնական նշանակությունը փոփոխելու հետ կապված աշխատանքներն իրականացնելու թույլտվություն տալուց հետո:
6.2 Սույն կարգի 6.1 կետի 1)-ին ենթակետով նախատեսված դեպքերում բազմաբնակարան շենքերում բնակարանների գործառնական նշանակության փոփոխումը հասարակական գործառնական նշանակության` որպես գրասենյակ օգտագործելու համար բնակարանի սեփականատերը կամ նրա կողմից լիազորված անձը բնակարանի գործառնական նշանակության փոփոխության նպատակով համայնքի ղեկավարին ներկայացնում է ձև 1-ին համապատասխան դիմում-հայտ և դիմում-հայտում նշված կից փաստաթղթերը:

Սույն կետի իմաստով գրասենյակ է համարվում այն տարածքը, որտեղ տեղակայվում է իրավաբանական անձ /անհատ ձեռնարկատեր/ կամ իրավաբանական անձի ստորաբաժանում, միջազգային կազմակերպություն կամ նրա առանձնացված ստորաբաժանում, որի գործավարությունը հիմնականում կապված է փաստաթղթերի հետ, որոնք հանդիսանում են նամակ, հաշվապահական, իրավաբանական կամ այլ մասնագիտական եզրակացություն կամ այլ փաստաթուղթ, հարցման պատասխան, պայմանագիր իրավաբանական կամ ֆիզիկական անձանց հետ, կարգադրական կամ հաշվապահական փաստաթղթեր, որոնք կապված են իրավաբանական կամ հաշվապահական ձևակերպումների հետ /գնման պատվեր, հաշիվ-ապրանքագիր, ծառայությունների մատուցման հարցում և այլն/: Գրասենյակային գործունեություն է համարվում, նաև համակարգչային ձևակերպումների կատարում, ծրագրերի մշակում, գործարարների միջև ցանկացած տեսակի էլեկտրոնային հաղորդագրությունների փոխանակում, այդ թվում պայմանագրեր, հաշիվ-ապրանքագրեր, այլ հաշվապահական փաստաթղթեր և այլն:

6.3. Սույն կարգի 6.1 կետի 1)-ին ենթակետով նախատեսված դեպքերում բազմաբնակարան շենքերում հասարակական գործառնական նշանակությամբ օգտագործվող տարածքի գործառնական նշանակության փոփոխումը բնակարանի տարածքի սեփականատերը կամ նրա կողմից լիազորված անձը տարածքի գործառնական նշանակության փոփոխության նպատակով համայնքի ղեկավարին ներկայացնում է ձև 2-ին համապատասխան դիմում-հայտ և դիմում-հայտում նշված կից փաստաթղթերը:

6.4. Սույն կարգի 6.2-րդ և 6.3-րդ կետերով սահմանված դիմում-հայտի և կից փաստաթղթերի ներկայացման օրվանից 2 աշխատանքային օրվա ընթացքում, համայնքի ղեկավարը պարտավոր է պատվիրատուին տրամադրել գործառնական նշանակության փոփոխման մասին որոշումը կամ հիմնավոր պատասխան գործառնական նշանակության փոփոխման մերժման մասին:
9. Եթե կառույցի գործառնական նշանակության փոփոխության համար չի պահանջվում շինարարության թույլտվություն (հետևաբար նաև առաջադրանք) սակայն անհրաժեշտություն է առաջանում փոփոխել հողամաuի գործառական կամ նպատակային նշանակությունը, ապա կառույցի գործառական նշանակության փոփոխության մաuին իրավաuու մարմնի որոշումն ընդունվում է հողամաuի նպատակային կամ գործառական նշանակության փոփոխումից հետո` Հայաuտանի Հանրապետության oրենuդրությամբ uահմանված կարգով.
Եթե կառույցի գործառնական նշանակության փոփոխության համար չի պահանջվում շինարարության թույլտվություն և անհրաժեշտություն չի առաջանում փոփոխել հողամաuի գործառնական կամ նպատակային նշանակությունը, ապա կառույցի գործառական նշանակության փոփոխության մաuին իրավաuու մարմնի որոշումն ընդունվում է` հիմք ընդունելով Հայաuտանի Հանրապետության կառավարության 2002 թվականի օգոստոսի 29-ի «Ճարտարապետահատակագծային առաջադրանք տալու կարգը հաստատելու մասին» N 1473 որոշմամբ հաստատված կարգի 2-րդ կետով սահմանված պարտադիր պայմանները, պահանջներն ու uահմանափակումները` բացառությամբ սույն որոշման 6.2-րդ և 6.3-րդ կետերով սահմանված դեպքերի:».
4) կարգը լրացնել դիմում-հայտերի ձևերով հետևյալ բովանդակությամբ`
«Ձև 1

ԴԻՄՈՒՄ-ՀԱՅՏ

*Բազմաբնակարան շենքերում բնակարանների գործառնական նշանակությունը հասարակական գործառնական նշանակության` որպես գրասենյակ օգտագործելու համար փոփոխման

□
* Խնդրում եմ`____________________________________________________________ հասցեում գտնվող,------------------------------------------------------------------------------------------------------ պատկանող (ֆիզ. անձի ա.ա.հ., անձնագրի սերիան և համար, ում կողմից է տրված, իավ. անձի անվանումը, պետ.ռեգիստրի վկ. համարը)

բնակարանի գործառնական նշանակությունը փոխել հասարակական գործառնական նշանակության` որպես գրասենյակ օգտագործելու /օգտագործման տրամադրելու/ համար:

Միաժամանակ հայտարարում եմ, որ նշված տարածքը օգտոգործելու եմ միայն որպես ՀՀ կառավարության 2002 թվականի փետրվարի 2-ի <<Հայաստանի Հանրապետությունում շենքերի, շինությունների կամ դրանց մի հատվածի գործառնական նշանակության փոփոխելու կարգը հաստատելու մասին>> N 88 որոշման 3.3. կետով սահմանված գրասենյակ, որի աշխատանքները կապված է փաստաթղթերի հետ, որոնք հանդիսանում են նամակ, հաշվապահական, իրավաբանական կամ այլ մասնագիտական եզրակացություն կամ այլ փաստաթուղթ, հարցման պատասխան, պայմանագիր իրավաբանական կամ ֆիզիկական անձանց հետ, կարգադրական կամ հաշվապահական փաստաթղթեր, որոնք կապված են իրավաբանական կամ հաշվապահական ձևակերպումների հետ /գնման պատվեր, հաշիվ-ապրանքագիր, ծառայությունների մատուցման հարցում և այլն/; կամ համակարգչային ձևակերպումների կատարում, ծրագրերի մշակում, ցանկացած տեսակի էլեկտրոնային հաղորդագրությունների փոխանակում, այդ թվում պայմանագրեր, հաշիվ-ապրանքագրեր, այլ հաշվապահական փաստաթղթեր և այլն:
Կից ներկայացնում եմ`

□ լիազորագիր

□ տուրքի վճարման անդորրագիր
□ անշարժ գույքի նկատմամբ իրավունքի պետական գրանցման վկայական
Դիմող/ներ/ `  ________________________




____________________

* /Ա.Ա. Հ, իրավ.անձի դեպքում տնօրենի կամ լիազ. անձի Ա.Ա.Հ./                    


/ստորագրություն/

«____» ________________ 20___թ.

Ձև 1

ԴԻՄՈՒՄ-ՀԱՅՏ

*Բազմաբնակարան շենքերում հասարակական գործառնական նշանակությամբ օգտագործվող տարածքները բնակարանների փոփոխման

□
* Խնդրում եմ`____________________________________________________________ հասցեում գտնվող,------------------------------------------------------------------------------------------------------ պատկանող (ֆիզ. անձի ա.ա.հ., անձնագրի սերիան և համար, ում կողմից է տրված, իավ. անձի անվանումը, պետ.ռեգիստրի վկ. համարը)

հասարակական գործառնական նշանակությամբ օգտագործվող տարածքը փոխել բնակարանի:

Պարտավորվում եմ գործառնական նշանակության փոփոխման մասին տեղեկացնել բազմաբնակարան կառավարման մարմնին` գործառնական նշանակության փոփոխման պետական գրանցման օրվանից 5 աշխատանքային օրվա ընթացքում:

Կից ներկայացնում եմ`

□ լիազորագիր

□ տուրքի վճարման անդորրագիր

□ անշարժ գույքի նկատմամբ իրավունքի պետական գրանցման վկայական
Դիմող/ներ/ `  ________________________




____________________

* /Ա.Ա. Հ, իրավ.անձի դեպքում տնօրենի կամ լիազ. անձի Ա.Ա.Հ./                    


/ստորագրություն/

«____» ________________ 20___թ.»:

Bottom of Form
2. Սույն որոշումը ուժի մեջ է մտնում պաշտոնական հրապարակման օրվան հաջորդող տասներորդ օրը:»:
Միաժամանակ, հայտնվում է, որ մեր կողմից ներկայացված նախագիծը ընդունվելու դեպքում, անհրաժեշտ է ուժը կորցրած ճանաչել Հայաստանի Հանրապետության կառավարության 29.08.2008թ. թիվ 1473-Ն որոշմամբ հաստատված կարգի 16.1-րդ կետը, քանի որ այն բովանդակային իմաստով ներառվել է ներկայացված նախագծում:

	Ընդունվել է մասնակիորեն: Առաջարկություններից որոշակի դրույթներ ներառվել են նախագծի լրամշակված տարբերակում: 
Եվ քանի որ նախագծով ներկայումս դիտարկում ենք միայն բազմաբնակարան շենքերում բնակարանների փոփոխության խնդիրը, իսկ Ձեր կողմից ներկայացված նախագիծը ավելի լայն շրջանակ է ընդգրկում և ավելի գլոբալ փոփոխություններ է առաջարկում, ուստի նպատակահարմար ենք գտնում նման մոտեցմանը անրադառնալ հետագայում, քանի որ ներկայումս ՀՀ կառավարության կողմից նախաձեռնած բազմաբնակարան ֆոնդի կառավարման բարեփոխումների արդյունքում անհրաժեշտություն է առաջանալու նշված որոշումները վերանայելու:















